
㧡擔上崁仔 

                                詩/邱一帆 

流流漂漂 

毋知哪位定疊 

跳上跌落 

毋知哪位上崁 

 

尋上尋下 

尋一個所在落腳 

在永昌宮个脣頭 

無幾多坪个地方 

 

朝朝 

擎起祖先傳下來个擔竿 

比麼人就較早 

出門 

 

夜夜 

擎等祖先傳下來个擔竿 

比麼人就較暗 

轉屋 

 

一擔㧡過一擔 

一山㧡過一山 

㧡入生活个倚恃 

㧡入自家个名聲 


